
GOUVÈNÈ HOCHUL SELEBRE INOGIRASYON SANT SYANS ENFÒMATIK 
FARMINGDALE STATE COLLEGE LA  

  
Sant Syans Enfòmatik dènye kri a pral prepare Nouyòkè yo pou travay teknoloji 

ak syans ki mande anpil konpetans  
  

Inogirasyon nan Farmingdale pral ede ankouraje opòtinite ekonomik ak mobilite 
asandan nan Eta Nouyòk  

  
Foto inogirasyon an disponib isit la  

  
  
Gouvènè Kathy Hochul te selebre inogirasyon nouvo Sant Syans Enfòmatik dènye kri 
nan Farmingdale State College, yon pati nan efò Gouvènè a pou fè pwogrè nan 
rechèch syantifik ak teknolojik ak opòtinite ekonomik pou Nouyòkè yo. Pwojè a te vin 
posib gras ak yon envestisman 30 milyon dola atravè Fon Envestisman Long Island 
Empire State Development lan ak 45 milyon dola nan finansman Kapital ki soti nan 
SUNY.  
  
"Nan Nouyòk, n ap fòme elèv nou yo pou yo vin pwochen jenerasyon lidè yo", Gouvènè 
Hochul te deklare. "SUNY ak CUNY nou yo bay yon edikasyon eksepsyonèl ak konplè 
pou Nouyòkè yo ka eksplore rechèch syantifik ak teknolojik — inogirasyon Sant Syans 
Enfòmatik nan Farmingdale la pral dekouvri avansman teknolojik epi fè pwomosyon 
opòtinite ekonomik nan eta nou an; se konsa nou pral bati yon pi bon Nouyòk."  
  
Chanselye SUNY an, John B. King, te deklare, "Kanpis SUNY nou yo jwe yon wòl 
entegral nan prepare pwochen jenerasyon pwofesyonèl kalifye yo pou sektè STEM k ap 
avanse nan Nouyòk la. Nou bat bravo pou vizyon ak angajman Gouvènè Hochul la, epi 
nou rekonesan pou patenarya nou ak Empire State Development, ki te fè Sant Syans 
Enfòmatik nan Farmingdale la vin yon reyalite."  
  
Konsèy Administrasyon SUNY te deklare, "Felisitasyon pou Farmingdale State 
College pou inogirasyon Sant Syans Enfòmatik yo a. Evènman jodi a make yon gwo 
etap enpòtan nan travay SUNY a, ansanm ak Gouvènè Hochul ak lidè eta yo, pou asire 
ke elèv ki pasyone pou rechèch ak avansman teknolojik yo gen resous yo bezwen pou 
reyalize objektif yo."  

Direktè Egzekitif Jeneral ak Komisè Empire State Development lan, Hope Knight, 
te deklare, "Inogirasyon jodi a nan Farmingdale State College reprezante yon gwo pa 
annavan pou sektè teknoloji Long Island lan. Pwojè sa a pral katalize kwasans 
ekonomik atravè rejyon an lè li konekte elèv talan yo dirèkteman ak patnè nan endistri a 
ki bezwen konpetans pa yo. Pandan biznis yo ak inivèsite yo ap kolabore nan fason 
inovan, nou pral wè pwogrè teknolojik akselere, yon sistèm talan ki pi solid, ak yon 
ekonomi Nouyòk ki pi solid epi ki pi konpetitif, ki pare pou dirije nan peyizaj teknoloji 
demen an."  
  
Prezidan Konsèy Empire State Development lan, Kevin Law, te deklare, "Jodi a n 
ap kòmanse konstriksyon plis pase yon senp bilding—n ap etabli yon fondasyon pou 
avansman teknolojik nan Long Island. Sant sa a reprezante yon envestisman enpòtan 
nan ekonomi rejyonal nou an, li kreye alafwa travay nan konstriksyon imedya ak 
opòtinite alontèm nan sektè ki gen gwo kwasans yo. Efè domino yo pral benefisye 
kominote yo atravè Long Island pandan gradye yo ap ranpli pozisyon kalifye, biznis yo 
ap jwenn solisyon inovan pou defi pa yo, epi rejyon nou an ap ranfòse pozisyon 
konpetitif li sou mache mondyal la."  
  
Sant Syans Enfòmatik la pral gen ladan l nouvo salklas, laboratwa enfòmatik, espas 
seminè ak yon espas kolaborasyon pou vandè ki gen rapò ak endistri a. Li pral sipòte 
pwogram enfòmatik ak syans enfòmasyon Farmingdale yo k ap grandi rapidman, ki te 
fè eksperyans yon ogmantasyon 40 pousan nan enskripsyon pandan senk dènye ane 
yo. Sant Syans Enfòmatik la pral premye bilding kanpis la ki Pare pou Emèt Kabòn Nèt 
Zewo, ak yon sifas total apeprè 4,830 mèt kare (52,000 pye kare).  
  
Prezidan Farmingdale State College, Robert S. Prezant, te deklare, "Nou vrèman 
rekonesan anvè Gouvènè Hochul, Empire State Development Corporation, konsèy 
Devlopman Ekonomik Rejyonal Long Island (Long Island Regional Economic 
Development Council, LIREDC) ak Inivèsite Eta Nouyòk (State University of New York, 
SUNY) pou sipò yo nan devlopman bilding Sant Syans Enfòmatik la sou kanpis 
Farmingdale State College la. Sant lan plis pase yon bilding, li pral bay yon sant 
edikasyon ak pwogramasyon teknoloji avanse, sa ki pral pèmèt inovasyon, rechèch ak 
aprantisaj entèdisiplinè ak kolaboratif. Sa ap pèmèt nou tou sipòte ogmantasyon 
enskripsyon nan pwogram teknoloji nou yo ak yon konsantrasyon sou devlopman 
mendèv la."  
  
Senatè Eta Monica R. Martinez, te deklare, "Avansman teknolojik yo kontinye fè mond 
lan ak rejyon nou an avanse, epi Sant Syans Enfòmatik ak Teknoloji Enfòmasyon 
Farmingdale State College la ap prepare elèv yo pou reyisi nan domèn dinamik sa yo. 
Se la a yon sant pou devlopman pwochen jenerasyon pyonye dijital Long Island yo pral 
byento fleri, epi se la a mendèv trè kalifye ki esansyèl pou nouri ekonomi gwo teknoloji 
rejyon sa a pral kòmanse pakou akademik yo. Nou kontan anpil pou inogirasyon sa a ak 
pou lavni an, lè moun ki pase nan sant sa a ede fòme pwogrè ki pral fè mond nou an 
avanse."  
  



Manm Asanble Kwani O'Pharrow, te deklare, "Semèn sa a, nou te kòmanse 
konstriksyon yon nouvo etablisman ke yo prevwa kòm yon sant dinamik pou 
kolaborasyon ak inovasyon, ki reyini divès moun ki gen enterè tankou elèv, edikatè ak 
biznis lokal yo pou ankouraje devlopman teknoloji alavni, lide kreyatif ak enpak pozitif 
nan kominote a. Li mete aksan sou lefèt ke bilding sa a pa sèlman yon estrikti fizik men 
yon senbòl yon apwòch vizyonè anvè edikasyon, antreprenarya, ak angajman 
kominotè.  
  
Lidè Minorite Konte Suffolk la Jason Richberg te deklare, "Lansman konstriksyon 
nan Farmingdale State College la plis pase kòmansman yon nouvo bilding — se 
fondasyon pou avni Long Island. Sant pou Syans Enfòmatik ak Teknoloji Enfòmasyon 
an reprezante yon envestisman enpòtan nan edikasyon, devlopman mendèv, ak 
inovasyon rejyonal. Lè nou reyini etidyan, biznis lokal yo, ak òganizasyon kominotè yo 
anba yon sèl twati, nou non sèlman ap prepare pwochen jenerasyon lidè teknoloji yo — 
nou ap kreye chemen ki mennen nan opòtinite pou tout moun. Sa a se yon viktwa 
entelijan pou kontribyab yo, ki itilize 45 milyon dola nan Fon Konstriksyon SUNY ak 
lajan ki soti nan Fon Envestisman Long Island Eta a pou konstwi yon etablisman dènye 
kri ki pral retounen valè reyèl nan rejyon nou an. Li montre kijan patenarya piblik-prive 
ak itilizasyon resous gouvènman yo ki panse pou lavni ka fòme yon avni ki pi solid ak pi 
ekitab pou Long Island."  
  
Sipèvizè Vil Babylon lan, Rich Schaffer, te deklare, "Enstalasyon dènye kri sa a non 
sèlman pral amelyore opòtinite edikatif yo, men tou li pral sèvi kòm yon katalizè pou 
kwasans ekonomik, pou asire ke Long Island rete nan tèt inovasyon teknolojik la. Nou 
fyè dèske nou sipòte inisyativ ki envesti nan avni kominote nou an epi ki bay rezidan 
nou yo zouti yo bezwen pou reyisi nan yon peyizaj dijital k ap evolye rapidman."  
  
Prezantasyon State University of New York (SUNY)  
State University of New York se pi gwo sistèm konplè edikasyon siperyè nan Etazini, 
epi plis pase 95 pousan nan tout Nouyòkè yo ap viv nan yon distans 48 km de nenpòt 
nan 64 fakilte oswa inivèsite SUNY yo. Nan tout sistèm nan, SUNY gen kat sant sante 
akademik, senk lopital, kat lekòl medikal, de lekòl dantè, yon lekòl dwa, pi ansyen lekòl 
maritim nan peyi a, sèl kolèj optometri eta a, epi li jere yon Laboratwa Nasyonal 
Depatman Enèji Etazini. An total, SUNY sèvi anviwon 1.4 milyon etidyan nan tout pòtfèy 
kou ak pwogram kredi epi ki pa mande kredi, edikasyon kontinyèl ak pwogram 
sansibilizasyon kominotè yo. SUNY an siveye prèske yon ka nan rechèch akademik 
nan Nouyòk. Depans pou rechèch nan tout sistèm nan te prèske 1.16 milya dola nan 
ane fiskal 2024 an, ki genyen ladan yo gwo kontribisyon etidyan ak fakilte yo. Genyen 
plis pase twa milyon ansyen etidyan SUNY nan monn lan epi youn sou chak twa 
Nouyòkè ki genyen yon diplòm inivèsitè se yon ansyen etidyan SUNY. Pou jwenn plis 
enfòmasyon sou fason SUNY kreye opòtinite, vizite www.suny.edu.  

